
ABSTRAK

Kajian ini bertujuan mendapatkan maklumat mengenai pelaksanaan strategi di dalam
industri kecil dan sederhana. Penyelidikan ini juga bertujuan untuk melihat
perbezaan bagi pelaksanaan strategi teknologi di dalam sektor yang berbeza. Skop
kajian meliputi syarikat yang berada di dalam industri kecil dan sederhana di
Seberang Perai, Pulau Pinang. Borang soal-selidik diedarkan dan analisa telah
dilakukan ke atas 100 borang soal-selidik. Analisa data dibuat menggunakan
perisian SPSS Windows 10.0. Ujian korelasi, regresi dan anova satu hala telah
digunakan untuk melihat perkaitan dan kesan pelaksanaan antara pembolehubah
bersandar dan tak bersandar. Kajian mendapati bahawa syarikat dalam industri kecil
dan sederhana yang dikaji mempunyai strategi teknologi terhadap pelaksanaan
teknologi. Keputusan analisis korelasi mendapati bahawa pengurusan dan perolehan
teknologi mempunyai hubungan positif dengan daya saing syarikat. Manakala
Inovasi teknologi pula tidak mempunyai hubungan dengan daya saing syarikat.
Kajian ini juga mendapati daripada analisis regresi bahawa hanya 42.4% peratus
perubahan daya saing syarikat disebabkan oleh strategi teknologi, manakala
selebihnya adalah disebabkan oleh faktor lain yang tidak dikaji dalam kajian ini.
Dapatan darip;'ida analisis regresi juga menunjukkan bahawa pengurusan dan
perolehan teknologi memberi kesan kepada daya saing syarikat, manakala inovasi
teknologi tidak memberi kesan kepada daya saing syarikat. Akhir sekali, keputusan
analisis anova pula mendapati bahawa bagi sektor yang berlainan pelaksanaan setiap
pembolehubah iaitu pengurusan teknologi, perolehan teknologi, inovasi teknologi

dan daya saing syarikat adalah berbeza.

ABSTRACT

This study was carried out to obtain information on the implementation of
technology strategy in small and medium enterprises. This research also examined
the differences of implementation of technology strategy in differences sector. The
scope of study focuses the company in small and medium enterprises at Seberang
Perai, Pulau Pinang. Questionnaires were distributed to respondents and data were
obtained from 100 sets of questionnaires. Data were analyzed using SPSS/PC
Windows 10.0 software. Pearson correlation, regression and one-way anova test
were used to determine the influence and effect of implementation between
independences and dependent variables. It was found that company in SMEs,
practice the technology strategy in implement the technology. Pearson correlation
results revealed that there is an association between technology management and
technology acquisitions with company competitiveness. Pearson correlation also
revealed that there is no association between innovation technologies with
competitiveness. With regard to the regression analysis, it was that only 42.4% the
changes in the competitiveness was effected by the practice of technology strategy in
company. It is also found that company competitiveness is affected by thq
implementation of technology management and technology acquisition. Finally,
analysis one-way anova indicates that the different sectors practiced different of
technology management, technology acquisition and innovation technology, and

different affected to company competitiveness.

1.1

BAB 1

PENGENALAN

Pengenalan

Dalam zaman masa kini, strategi teknologi boleh memben kesan yang pelbagai
kepada sesuatu firma. Zaman teknologi ini, firma menggunakan teknologi lebih
dari segala sumber lain untuk menghasilkan produk atau perkhidmatan yang
boleh memenuhi kehendak pengguna, dan untuk menghasilkan keuntungan dan
pendapatan yang lumayan. Berapa banyak sumber asli ada dan upah buruh yang
murah tidak lagi menjadi faktor utama untuk firma-firma bersaing di dalam
zaman sains dan teknologi ini. Teknologi memberi kesan yang ketara kepada
perniagaan. Sesuatu firma yang tidak mempunyai teknologi terkimi agak sukar

untuk bersaing dengan firma yang mempunyai teknologi terkini dan termoden.

Dalam menuju persaingan, firma-firma biasanya akan mencuba untuk
mengintegrasikan strategi korporat mereka dan strategi teknologi untuk
menyediakan produk yang memberi nilai tambah kepada pelanggan. Kini tugas
pengeluar-pengeluar produk atau perkhidmatan menjadi semakin sukar kerana
persaingan industri yang semakin dinamik. Untuk memenangi persaingan yang
semakin sukar ini, syarikat memerlukan strategi teknologi yang kuat dan sesuai

untuk situasi sekarang.

